
ᑭᓲᕙ ᓯᓚᐅᑉ ᓱᕈᕐᓂᖕᒐ?

ᑎᑎᕋᖅᑐᖅ

ᔪᐊᑕᓐ ᕼᐊᕝᒪᓐ 

ᑎᑎᖅᑐᒐᖅᑐᖅ

ᓕᐊᓂ ᓕᓯᐊᓐᑯ



ᓯᓚ ᓇᒥᓕᒫᖅ ᐊᕙᑎᑦᑎᓐᓃᑦᑐᖅ, 
ᑕᑯᔪᓐᓇᖅᐸᙱᑕᕋᓗᐊᕗᑦ. ᑭᓯᐊᓂ ᑭᓲᒻᒪ ᓯᓚ? 

ᓯᓚ ᑲᑎᖅᓱᖅᓯᒪᐅᖅᐳᖅ ᐳᓪᓚᓂᒃ ᓄᓇᕐᔪᐊᑉ 
ᐊᓂᕐᓂᖃᕐᓇᖅᑐᖕᒐᓂ, ᐃᓚᒋᔭᐅᓪᓗᑎᒃ ᐊᓂᕐᓂᒃᓴᖅ ᐊᒻᒪᓗ 
ᐊᓂᖅᓵᖅᑕᑦ. 

ᐃᓄᐃᑦ, ᓂᕐᔪᑎᑦ, ᓄᓇᕋᐃᓪᓗ ᐊᓂᖅᓵᕈᓐᓇᕆᐊᓖᑦ 
ᐆᒪᔪᓐᓇᖁᓪᓗᒋᑦ ᐱᕈᕈᓐᓇᖁᓪᓗᒋᓪᓗ.

ᐃᓛᓐᓂ ᐃᒃᐱᒋᔪᓐᓇᖅᑕᕗᑦ ᓯᓚ ᐊᓄᕌᖅᑎᓪᓗᒍ 
ᑭᐊᒃᑎᕐᓇᖅᑎᓪᓗᒍᓗ. ᑭᐊᒃᑎᕐᓇᖅᓯᓲᖕᒍᕗᖅ ᖃᐅᓯᕈᔪᒃ 
ᑲᑎᒑᖕᒐᒥᒃ ᓯᓚᒥ. ᑭᐊᓐᓇᕐᓂᖅᐹᑦ ᐅᔾᔨᕐᓇᕐᓂᖅᐸᐅᕗᑦ 
ᐅᖅᑰᔪᓂᒃ, ᖃᐅᓯᕐᓇᓂᒃ ᓄᓇᕐᔪᐊᕐᒥ. 

ᐃᓛᓐᓂᒃᑯᑦ ᐃᒃᐱᒋᔪᓐᓇᖅᑕᕗ ᓯᓚ ᐊᓄᕌᖅᑎᓪᓗᒍ 
ᑭᐊᒃᓇᖅᑎᓪᓗᒍᓘᓐᓃᑦ. ᐊᖅᓴᕐᓂᕐᓂᒃ ᑕᑯᔭᕌᖕᒐᑦᑕ, 
ᑕᑯᕙᒃᐳᒍᑦ ᐊᐅᓚᔾᔭᐅᑎᓂᑦ ᓯᖃᓕᑯᓘᔭᕐᓂᒡᓗ ᓯᕿᓂᕐᒧᑦ 
ᐱᖃᑦᑕᐅᑎᔪᓂᒃ ᐳᓪᓚᓂᑦ ᓯᓚᒥᑦ. ᓯᖃᓕᑯᓘᔭᐃᑦ 
ᒥᑭᑦᑑᑕᐅᕗᑦ ᓯᖁᑦᑎᖅᓯᒪᓪᓗᑎᒃ ᐃᒃᑕᕆᕐᓂᓖᑦ.

ᐃᓛᓐᓂᒃᑯᑦ ᑕᑯᔪᓐᓇᖅᑕᕗᑦ ᓯᓚ ᓴᓗᒪᑎᓐᓇᒍ. ᑖᓐᓇ 
ᑐᑭᖃᖅᐳᖅ ᓱᕈᖅᓯᒪᔪᖅ.

ᓯᓚ ᓱᕈᓲᖕᒍᕗᖅ ᐳᔪᕐᒥᒃ, ᐳᔪᕐᓗᓐᓂᒃ, ᐃᑯᒪᓂᒃ ᑎᐱᓂᒡᓗ. 
ᓂᐅᕌᖓᑦᑕ ᓱᕈᕐᒥᒃ ᓯᓚᒥ, ᐊᓂᖅᓵᓲᖑᕗᒍᑦ ᐱᐅᙱᑦᑐᓂᒃ 
ᓯᓚᒦᑦᑐᓂᒃ.

ᓲᕐᓗ, ᐅᐱᕐᖔᒃᑯᑦ ᐊᐅᔭᒃᑯᓪᓘᓐᓃᑦ, ᐊᓄᕆ 
ᓇᒃᓴᐱᒃᓯᕙᒃᐳᖅ ᐳᔪᕐᓂᒃ ᒪᓂᖅᑲᒦᖖᒑᖅᑐᒥᑦ. ᑖᓐᓇ ᑕᕝᕙ 
ᓯᓚᐅᑉ ᓱᕈᕐᓂᖕᒐ. 

ᐳᔪᖅ ᐃᑯᒪᒥᙶᖅᑐᖅ ᓱᕈᐃᕙᒃᑭᕗᖅ ᓯᓚᒥ. ᐳᔪᖅ 
ᐳᓪᓚᖃᖅᐳᖅ ᓯᖃᓕᑯᓘᔭᖃᖅᖢᓂᓗ ᐱᐅᙱᑦᑐᓂᒃ ᐃᓄᖕᓄᑦ 
ᓂᕐᔪᑎᓄᓪᓗ ᐊᓂᖅᓵᖅᑐᕆᐊᒃᓴᖅ. 

ᐃᒡᓗᐃᑦ ᐃᑯᐊᓚᔪᑦ ᐊᑦᑕᕐᓇᖅᑐᓂᒃ ᐳᔪᓖᑦ. ᓲᕐᓗ, ᐃᒡᓗᒥᒃ 
ᐃᑭᑦᑐᖃᓕᖅᐸᑦ, ᐳᔪᖃᕈᓐᓇᕐᒪᑦ ᐊᑦᑕᕐᓇᖅᑐᒥᒃ. ᐃᒡᓗᐃᑦ 
ᓴᓇᓯᒪᖕᒪᑕ ᒪᑯᓇᙵᑦ ᐊᐅᒃᑕᔫᖅ, ᓴᕕᕋᔭᒃ, ᐊᒥᐊᖅᓯᒪᔪᓂᒡᓗ 
ᕿᔪᖕᓂᒃ. ᑕᒪᒃᑯᐊ ᐃᑭᑦᑕᕌᖓᑕ, ᐃᓚᐅᕈᑎᕈᓘᔮᓗᖏᑦ 
ᓯᓚᒨᖅᐸᒻᒪᑕ.

ᑕᐃᒫᒃ ᐱᒻᒪᕆᐅᕗᖅ ᐃᑯᐊᓛᖅᑎᑦᑎᓕᕌᖓᑦᑕ, 
ᐃᑭᑦᑎᔭᕆᐊᖃᖅᐳᒍᑦ ᓴᓗᒪᔪᓂᒃ, ᐸᓂᖅᑐᓂᒃ, ᐊᒻᒪ 
ᐊᒥᐊᖅᓯᒪᙱᑦᑐᓂᒃ ᕿᔪᖕᓂᒃ.

ᓯᓚ ᓱᕈᖅᑎᖅᑕᐅᔪᓐᓇᕆᕗᖅ ᐃᓄᖕᓄᑦ. 
ᓱᕈᖅᓴᕈᑕᐅᔪᓐᓇᖅᑐᑦ ᐅᑯᐊᖕᒍᕗᑦ ᐳᔪᖅ 
ᓯᒡᒐᓕᐊᒦᖖᒑᖅᑐᑦ, ᓄᓇᒃᑰᕈᑏᑦ, ᓴᓇᒡᕖᑦ, ᐅᕝᕙᓘᓐᓃᑦ 
ᐃᑯᒻᒪᖅᑯᑎᓕᕆᔨᒃᑯᑦ ᐆᒪᔪᒥᓂᕐᓂᑦ ᐅᖅᓱᐊᓗᖕᒐᓂᑦ.

ᐆᒪᔪᒥᓂᕐᓂᑦ ᐅᖅᓱᐊᓗᒃᓴᐃᑦ ᐅᑯᐊᖕᒍᕗᑦ, ᐊᕐᔭᐃᑦ, 
ᒑᓰᑦ, ᐅᖅᓱᐊᓗᐃᓪᓗ. ᐆᒪᔪᒥᓃᑦ ᐅᖅᓱᕈᓲᖕᒍᕗᑦ 
ᓂᕐᔪᑎᕕᓂᕐᓂᑦ ᐱᕈᖅᑐᕕᓂᕐᓂᑦ ᐊᕐᕌᒍᒐᓵᕐᓃᖖᒑᖅᑐᓂᑦ 
ᓱᕋᑦᑎᓪᓛᔪᕕᓂᕐᓂᑦ. ᑖᒃᑯᐊ ᓄᓇᐅᑉ ᐊᑖᓂ ᓇᓂᔭᐅᓲᑦ, 
ᑕᐃᒪᐃᒻᒪᑦ ᐅᔭᕋᓐᓂᐊᖅᑏᑦ ᐅᖅᓱᐊᓗᓕᕆᔩᑦ ᐱᓲᖕᒍᕗᑦ 
ᓄᓇᒦᖖᒑᖅᑐᓂᑦ. ᐆᒪᔪᒥᓃᑦ ᐅᖅᓱᐊᓗᒃᓴᑦ ᐃᑭᑕᐅᔭᕌᖕᒐᒥᑦ 
ᐊᐅᓚᔾᔭᐅᑎᑖᖅᐸᒃᑐᑦ ᓲᕐᓗ ᐃᑯᒻᒪᖅᑯᑏᑦ ᐅᖅᑰᔾᔪᑏᓪᓗ.

ᐅᖅᓱᐊᓗᒃᓴᐃᑦ ᐃᑭᑕᐅᔭᕌᖓᑕ, ᐃᓯᕐᓗᖕᓂᒃ 
ᑎᐹᕿᑎᑦᑎᓕᖅᐸᒃᐳᑦ. ᐃᓯᕐᓗᐃᑦ ᐳᓪᓚᐅᕗᑦ ᐳᔫᓪᓗᑎᒡᓗ  
ᑎᐱᒃᑭᐅᔪᓐᓇᖅᐳᑦ ᐊᑦᑕᕐᓇᖅᑐᓂᒡᓗ ᐃᓚᐅᕈᑎᖃᕈᓐᓇᕆᓪᓗᑎᒃ.  
ᐃᓯᕐᓗᐃᑦ ᓴᖅᑭᑎᑕᐅᔪᑦ ᐅᖅᓱᐊᓗᒃᓴᓂᒃ 
ᐃᑭᑎᑦᑎᓂᖃᖅᑐᖃᕌᖓᑦ ᑕᐃᔭᐅᕙᒃᐳᑦ “ᐃᓯᐊᕿᓂᕐᒥᒃ.”

ᐃᓚᖕᒋᓐᓂ ᓄᓇᓕᐸᐅᔭᓂᑦ, ᐃᓯᐊᕿᔪᑦ ᑲᑎᒃᑐᑎᒃ 
ᓴᓇᒡᕕᖕᓃᖖᒑᖅᑐᑦ ᓄᓇᒃᑰᕈᑎᓃᖖᒑᖅᑐᓪᓗ 
ᐳᔪᕐᓗᓕᐅᖅᐸᒃᑐᑦ. ᐳᔪᕐᓗᖖᒍᖃᑦᑕᖅᐳᑦ ᐳᓪᓚᐃᑦ 
ᓯᖃᓕᑯᓘᔭᐃᓪᓗ ᑲᑎᒑᖕᒐᒥᑦ ᑕᒃᓯᐅᖅᑰᔨᓕᖅᑎᑦᑎᕙᒃᑐᑦ. 

ᓯᓚᐅᑉ ᓱᕈᕐᓂᖕᒐ ᓈᒻᒪᒍᓐᓃᖅᑎᑦᑎᓚᐅᑲᓲᖑᕗᖅ 
ᐃᓄᖕᓂᒃ. ᓯᓚᐅᑉ ᓱᕈᕐᓂᖕᒐ ᓲᕐᓗ ᐳᔪᕐᓗᒃ ᐅᕝᕙᓘᓐᓃᑦ 
ᐳᔪᖅ ᐃᑯᐊᓚᔪᒦᖖᒑᖅᑐᖅ ᐅᖕᒋᓚᓕᖅᑎᑦᑎᔪᓐᓇᖅᑐᖅ 
ᐃᒡᒋᐊᒥᒃ ᓱᕐᓗᒥᒡᓘᓐᓃᑦ, ᐅᕝᕙᓘᓐᓃᑦ ᐃᔩᖕᓂᒃ 
ᖃᓯᓕᑎᑦᑎᓪᓗᓂ. 

ᐊᑯᓂ ᐊᑲᐅᖖᒋᓕᐅᕈᑎᖃᓕᕈᑕᐅᔪᓐᓇᖅᑐᓂᓗ 
ᓲᕐᓗ ᐊᓂᖅᓵᖅᑐᕈᑎ ᒥᑭᓪᓕᓗᓂ, 
ᐊᓂᖅᓵᖅᑐᑦᑎᐊᕈᓐᓃᕈᓐᓇᕆᓪᓗᑎᑦ, ᐳᕙᓪᓗᓐᓂᖅ, 
ᐅᕝᕙᓘᓐᓃᑦ ᐆᒻᒪᓯᓂᖅ.

14



15



16



ᐃᓱᒪᑐᐃᓐᓇᕆᐊᖃᖅᐳᑎᑦ ᓯᓚ ᓱᕈᖅᓯᒪᖖᒋᒋᐊᖕᒐᓂᒃ  
ᓄᓇᕗᒻᒥ ᓲᖃᐃᒻᒪ ᓄᓇᓖᑦ ᐊᕙᓗᓯᒪᖕᒪᑕ  
ᓱᕈᖅᑎᖅᓯᒪᖕᒋᑦᑐᓂᒃ ᐊᒻᒪᓗ ᓴᓇᒡᕕᖃᐅᖕᒋᓐᓂᖅᓴᐅᓂᖕᒐᓂᒃ 
ᓄᓇᒃᑰᕈᑎᖃᐅᖕᒋᓐᓂᖕᒐᓂᓗ ᓄᓇᓕᐸᐅᔭᓂᒃ. 

ᑭᓯᐊᓂ ᐃᓯᕐᓗᒃ ᓴᓇᒡᕕᖕᓂᑦ ᐳᔫᖅᑎᑕᐅᓂᖏᓐᓂᙶᖅᑐᑦ 
ᐃᖏᕐᕋᔪᓐᓇᕐᒪᑕ ᐅᖓᓯᒃᑐᐊᓗᖕᒧᑦ ᓯᓚᐅᑉ ᐃᖏᕐᕋᓂᖓ  
ᒪᓕᒡᓗᒍ. ᓯᓚ ᓱᕈᖅᓯᒪᔪᖅ ᓯᓚᕐᔪᐊᑦᑕ ᐅᖓᑎᖔᖓᓂᙶᖅᑐᖅ  
ᐊᒃᑐᐃᔪᓐᓇᖅᐳᖅ ᐃᓄᖕᓂᒃ, ᓂᕐᔪᑎᓂᒡᓗ ᐊᒻᒪ ᓄᓇᕋᓂᒃ
ᓄᓇᕗᒻᒥ.

ᓄᓇᕗᒻᒥᐅᑦᑕᐅᖅ ᓯᓚᒥᒃ ᓱᕈᖅᓴᐃᕙᒃᑭᕗᑦ. ᐃᖕᒋᕐᕋᓲᑦ 
ᓲᕐᓗ ᓄᓇᒃᑰᕈᑏᑦ, ᓄᓇᒃᑰᕈᑎᕐᔪᐊᑦ, ᐃᖕᒋᕐᕋᓲᓕᒫᑦ, 
ᖃᒧᑕᐅᔭᐃᓪᓗ ᐳᔫᖅᑎᑦᑎᓲᓕᒫᑦ, ᓯᓚᒥᒃ ᓱᕈᖅᓴᐃᔪᑦ.

ᓄᓇᓖᑦ ᐃᓚᖏᑦ ᐃᑭᑦᑎᓲᖑᕗᑦ ᐊᒃᑕᕐᕕᖓ 
ᑕᑕᓗᐊᓕᕌᖓᑦ. ᑖᓐᓇ ᑕᐃᔭᐅᔪᖅ ᐊᐅᓚᑕᐅᓪᓗᓂ 
ᐃᑭᑦᑐᖅ. ᐃᖅᑲᓇᐃᔭᖅᑏᑦ ᐃᑭᑦᑎᓇᓱᓲᖕᒍᕗᑦ ᑭᓯᐊᓂ 
ᐊᓄᕆᖕᒋᑉᐸᑦ ᓄᓇᓕᖕᓄᑦ, ᐊᑦᑕᕐᓇᖅᑐᖅ ᐃᑯᒪ 
ᓄᓇᓕᖕᓅᕐᓂᐊᖕᒋᒻᒪᑦ.

ᐃᓚᖏᑦ ᓄᓇᓖᑦ ᓄᓇᕗᒻᒥ ᐊᔾᔨᐅᙱᑦᑐᒥᒃ 
ᖃᐅᔨᓴᐅᑎᓖᑦ ᐊᓂᖅᓵᖅᑐᖅᑕᕗᑦ ᐱᐅᒐᓗᐊᕐᒪᖕᒑᖅ. 
ᖃᐅᔨᓴᕈᑎ ᐋᖅᑭᒃᓯᒪᔪᖅ ᖃᐅᔨᓴᕐᕕᖕᓂᒃ. ᖃᐅᔨᓴᕐᕖᑦ 
ᑲᑎᖅᓱᐃᕙᒃᐳᑦ ᑎᑎᖅᑲᓂᒃ ᖃᐅᔨᓴᖅᑕᐅᕙᓪᓕᐊᔪᓂᒃ 
ᐊᓂᖅᓵᖅᑐᖅᑕᐅᔪᒥᒃ ᓄᓇᓕᖕᓂ. ᖃᐅᔨᓴᖅᑎᒻᒪᕇᑦ 
ᖃᐅᔨᓇᓱᐊᖃᑦᑕᖅᑐᑦ ᓄᐊᑕᐅᓯᒪᔪᓂᒃ ᖃᐅᔨᓇᓱᐊᖅᑐᑎᑦ 
ᓯᓚ ᓱᕈᖅᓯᒪᔪᖅ ᐊᑦᑕᕐᓇᕐᒪᖕᒑᖅ ᐃᓄᖕᓄᑦ, ᐱᕈᖅᑐᓄᑦ, 
ᐆᒪᔪᕐᓄᓪᓘᓐᓃᑦ.

ᐊᓂᖅᓵᖅᑐᖅᑕᐅᔪᒥᒃ ᖃᐅᔨᓴᕈᑎ ᐊᑐᖅᑕᐅᕙᒃᑐᖅ 
ᖃᐅᔨᓴᖅᑎᒻᒪᕆᖕᓄᑦ ᐅᖃᐅᔾᔨᔪᒪᓪᓗᑎᒃ ᐃᓄᖕᓂᒃ 
ᖃᓄᐃᒻᒪᖕᒑᖅ ᐊᓂᖅᓵᖅᑐᖅᑕᐅᔪᖅ ᓄᓇᓕᖕᒐᓂᒃ. 
ᖁᓕᐅᕗᑦ ᐳᖅᑐᓕᕇᑦ ᖃᐅᔨᓴᕈᑎᒥ ᐊᑐᖅᑕᐅᕙᒃᑐᑦ.  

•	 ᐳᖅᑐᓕᕇᑦ 1-ᒥᑦ 3-ᒧᑦ ᑐᑭᖃᖅᑐᖅ ᓯᓚ ᐱᐅᔪᖅ 
ᐊᓂᖅᓵᖅᑐᕐᕕᒋᔭᕆᐊᖕᒐ. 

•	 ᐳᖅᑐᓕᕇᑦ 4-ᒥᑦ 6-ᒧᑦ ᑐᑭᖃᖅᑐᖅ ᐊᓂᖅᓵᖅᑐᖅᑕᖅ 
ᐊᑦᑕᕐᓇᑐᐃᓐᓇᕆᐊᓕᒃ ᐃᓄᖕᓄᑦ ᐃᒃᐱᒍᓱᒃᓴᕋᐃᑦᑐᓄᑦ 
ᓯᓚᒥ ᓱᕈᖅᓯᒪᔪᒧᑦ ᓲᕐᓗ ᓱᕈᓰ, ᓇᔾᔨᔪᑦ 
ᐃᓐᓇᑐᐃᖃᐃᓪᓘᓐᓃᑦ.

•	 ᐳᖅᑐᓕᕇᑦ 7-ᒥᑦ 10-ᒧᑦ ᑐᑭᖃᖅᑐᖅ 
ᐊᓂᖅᓵᖅᑐᕐᕕᒋᒋᐊᖕᒐ ᐊᑦᑕᕐᓇᖅᑐᖅ ᑭᓇᓕᒫᒧᑦ 
ᐱᐅᕗᖅ ᐃᓯᖅᓯᒪᐃᓐᓇᕐᓗᓂ.

ᖃᐅᔨᓴᖅᑎᒻᒪᕇᑦ ᓇᓗᓇᐃᖅᓯᓚᐅᖅᑐᑎᑦ ᓇᓕᐊᖕᓂᒃ 
ᐳᖅᑐᓂᖃᕐᒪᖕᒑᑦ ᐊᓂᖅᓵᖅᑐᖅᑕᐅᔪᖅ ᓄᓇᓕᖕᓂ 
ᐅᖃᐅᔾᔨᕙᑦᑐᑦ. 

ᖃᐅᔨᓴᖃᑕᐅᖃᑦᑕᕈᓐᓇᕆᕗᑎᑦ ᓯᓚᐅᑉ ᖃᓄᐃᓐᓂᖕᒐ 
ᖃᐅᔨᓴᕐᓗᒍ ᓄᓇᓕᔅᓯᓐᓂᒃ ᖃᐅᔨᓇᓱᐊᖅᐸᓪᓗᑎᑦ 
ᓱᔪᖃᓕᕐᒪᖕᒑᖅ ᐊᑦᑑᑎᑐᐃᓐᓇᕆᐊᓕᖕᓄᑦ 
ᐃᒃᐱᒍᓱᒃᓴᕋᐃᑦᑐᓄᑦ ᓯᓚᒧᑦ ᓱᕈᖅᓯᒪᔪᒧᑦ.

ᓲᕐᓗ ᐊᓃᕋᔭᒡᓗᑎᑦ ᐅᔾᔨᕈᓱᒃᑯᕕᑦ 
ᐊᓄᕌᓕᖅᐸᓪᓕᐊᔪᖅ ᐳᔪᕐᓗᓕᐊᓘᓗᓂᓗ, ᐊᓈᓇᑦᓯᐊᑦ 
ᐃᓯᖅᓯᒪᐃᓐᓇᖁᔪᓐᓇᖅᑕᐃᑦ ᐊᓄᕌᕈᓐᓃᕋᓱᐊᕐᓂᖕᒐᓂᑦ.

ᐃᐊᑭᑦᑐᖃᖅᐸᑦ ᓄᓇᓕᔅᓯᓐᓂᒃ, ᓴᓂᓪᓕᓯ ᕿᑐᕐᖕᒐᓛᓖᑦ 
ᐅᖃᐅᑎᔭᖅᑐᕈᓐᓇᖅᑕᑎᑦ ᐃᒐᓛᖕᒋᑦ ᒪᑐᖁᓗᒋᑦ.

ᐃᑲᔪᕈᓐᓇᕆᕗᑎᑦ ᓴᓗᒪᑎᑦᑎᓂᕐᒥᒃ ᓯᓚᒥᒃ ᓄᓇᓕᔅᓯᓐᓂᒃ! 
ᐅᕝᕙ ᐃᓱᒪᑖᕈᑎᒃᓴᑦ.

ᐱᓱᒡᓗᑎᑦ ᑐᒃᑲᕆᐊᓕᒡᓗᑎᓪᓘᓐᓃᑦ ᐳᓛᕆᐊᓕᕌᖕᒐᕕᑦ 
ᐃᓕᓐᓂᐊᕆᐊᓕᕌᖕᒐᕕᓪᓘᓐᓃᑦ ᐃᑭᒪᑎᑕᐅᖖᒋᖕᒑᕐᓗᑎᑦ.

ᐅᖅᑰᓂᖅᓴᐅᓕᖅᑎᓪᓗᒍ, ᐃᓚᑎᑦ ᐅᖃᐅᑎᔪᓐᓇᖅᑕᑎᑦ 
ᓄᓇᒃᑰᕈᑎᓂᒃ, ᑎᓴᒪᓕᖕᓂᒃ, ᖃᒧᑕᐅᔭᓂᒃ 
ᐊᐅᓚᐃᓐᓇᖅᑎᑦᑎᖁᖕᒋᓪᓗᒋᑦ ᐊᑐᖅᑕᐅᖕᒋᑉᐸᑕ. 

ᐃᖕᒋᕐᕋᔾᔪᑎᑦ ᖃᔅᓰᓐᓇᐅᓂᖅᓴᐃᑦ ᐊᐅᓚᑎᓪᓗᒋᑦ, 
ᐳᔪᕐᓗᖃᖕᒋᓐᓂᖅᓴᐅᔪᓐᓇᖅᑐᖅ ᓯᓚᒥ. 

ᐊᑐᑦᑎᐊᕋᓱᒃᐸᒡᓗᑎᑦ. ᐊᑐᓕᖅᑭᒋᐊᖅᐸᓪᓗᑎᑦ 
ᐊᔪᖕᒋᑦᑕᕌᖕᒐᕕᑦ, ᓂᐅᕕᖅᐸᓪᓗᑎᑦ ᓴᓇᐅᒐᕐᓂᒃ, 
ᐅᕝᕙᓘᓐᓃᑦ ᐊᖕᒍᑕᐅᓯᒪᔪᓂᒃ ᓄᓇᕗᒻᒥ, ᐊᒻᒪᓗ 
ᑲᒪᒋᑦᑎᐊᖅᐸᓪᓗᒋᑦ ᐱᖁᑎᑎ. 

ᐊᒥᓱᑦ ᓂᖀᑦ, ᐸᐃᑉᐹᑦ ᐊᒻᒪᓗ ᐊᓐᓄᕌᑦ 
ᐊᐅᓪᓚᖅᑎᑕᐅᔭᕆᐊᖃᓲᖕᒍᕗᑦ ᓄᓇᕗᒻᒧᑦ ᐅᒥᐊᕐᔪᐊᒃᑯᑦ 
ᖃᖕᒐᑕᓲᒃᑯᓪᓘᓐᓃᑦ, ᐳᔫᓲᖕᒍᒋᓪᓗᑎᑦ ᓯᓚᒧᑦ.

ᐊᑐᑦᑎᐊᑐᐊᕌᖕᒐᕕᑦ, ᐃᑲᔪᖅᐸᑉᐳᑎᑦ ᐊᐅᓪᓚᖅᑎᑕᐅᒋᐊᓖᑦ 
ᓄᓇᕗᒻᒧᑦ ᖃᔅᓰᓐᓇᕈᖅᐹᓪᓕᖃᑦᑕᕐᒪᑕ. ᓯᕗᒧᑦ,   
ᖃᔅᓰᓐᓇᐅᓂᖅᓴᑦ ᐅᒥᐊᕐᔪᐊᑦ ᖃᖕᒐᑕᓲᓪᓘᓐᓃᑦ 
ᐊᑐᖅᑕᐅᓕᕋᔭᖅᑐᑦ, ᐊᒻᒪᓗ ᓴᓃᑦ ᐊᑦᑕᕐᕕᖕᒨᖕᒋᓐᓂᖅᓴᐅᓕᕐᓗᑎᑦ.

ᐆᒻᒪᖅᑯᑎᓂᒃ ᐊᑐᓗᐊᖅᑕᐃᓕᒪᕙᒡᓗᑎᑦ 
ᐊᖕᒋᕐᕋᔅᓯᓐᓂ. ᖃᐅᒪᑦ ᖃᒥᑎᖅᐸᒡᓗᒋᑦ ᐅᕝᕙᓘᓐᓃᑦ 
ᐅᐊᔭᒨᖅᑐᑦ ᐊᑐᖖᒋᑐᐊᕈᕕᒋᑦ ᐊᒻᒪᓗ ᐃᒐᓛᑦ 
ᒪᑐᓯᒪᑏᓐᓇᕐᓗᒋᑦ ᐅᑭᐅᒃᑯ. ᑕᐃᒪᐃᑦᑕᕌᖕᒐᕕᑦ,  
ᐃᑯᒻᒪᖅᑯᑎᖃᕐᕕᒃ ᐊᒃᓱᕈᖅᑎᑕᐅᓗᐊᕈᓐᓃᕋᔭᖅᑐᑦ 
ᐃᓯᐊᕿᑎᑦᑎᓗᐊᕈᓐᓃᕐᓗᑎᒡᓗ ᓯᓚᒧᑦ.

ᐃᑲᔪᖅᑎᒌᑦᑎᐊᕈᑦᑕ, ᐊᓂᖅᓵᖅᑐᖅᑕᕗᑦ 
ᓴᓗᒪᓂᖅᓴᐅᑎᒍᓐᓇᖅᑕᕗᑦ ᐅᕙᑦᑎᓐᓄᑦ ᓄᓇᕐᔪᐊᑦᑎᓐᓄᓪᓗ!

